
МОЛОДЕЖЬ В НАУКЕ – 2024

ПРАБЛЕМЫ І ПЕРСПЕКТЫВЫ СТВАРЭННЯ  
ГАЛАСАВЫХ ШІ-ПАМОЧНІКАЎ НА БЕЛАРУСКАЙ МОВЕ

Аб’яднаны інстытут праблем інфарматыкі НАН Беларусі, Мінск, Беларусь 
E-mail: david.latyshevich@gmail.com

Уводзіны. За апошнія гады галасавыя памочнікі, такія як Siri, Google Assis-
tant, Alexa і іншыя, сталі неад’емнай часткай сучаснага жыцця, прапаноўва ючы 
шырокі спектр функцый – ад выканання каманд да прадастаўлення інфарма-
цыі. Аднак распрацоўка аналагічных тэхналогій на беларускай мове патрабуе 
пераадолення шэрага значных перашкод. Гэта звязана як з асаблівасцямі мовы, 
так і з абмежаванымі рэсурсамі для яе падтрымкі ў сферы высокіх тэхналогій. 
Такім чынам, лабараторыя распазнавання і сінтэзу маўлення Аб’яднанага ін-
стытута праблем інфарматыкі НАН Беларусі распрацавала платформу «Гала-
савы AI-асістэнт» [1]. Яна змяшчае персанальныя чат-боты на базе штучнага 
інтэлекту (ШІ), з якімі можна кантактаваць голасам і тэкстам. 

Мэта распрацоўкі – забяспечыць эфектыўны і просты ў выкарыстанні ме-
ханізм прадастаўлення агульнай інфармацыі і рашэння пытанняў карысталь-
нікаў на беларускай мове.

Матэрыялы і метады. Пытальна-адказныя сістэмы на беларускай мове 
выкарыстоўваюць методыкі апрацоўкі натуральнай мовы (Natural Language 
Processing, NLP), сістэмы распазнавання і сінтэзу маўлення, метады глыбо-
кага машыннага навучання. Аўтаматычная апрацоўка запытаў і адказаў на 
пытанні ажыццяўляецца праз выкарыстанне платформы corpus.by (платфор-
ма для апрацоўкі тэкставай і гукавой інфармацыі для розных тэматычных 
даменаў) [2]. Для апрацоўкі ўваходных гукавых сігналаў пабудавана сістэма 
распазнавання беларускага маўлення, навучаная на сучаснай глыбокай ней-
расеткавай архітэктуры Whisper. Для стварэння сістэмы сінтэзу беларускага 
маўлення абрана мадэль VITS (Variational Inference with adversarial learning for 
Text-to-Speech) [3]. 

Персанальныя чат-боты прадстаўлены на версіях аперацыйных сістэм 
(АС) Web, iOS і Android. Праект распрацоўкі мабільнай (карыстальніцкай) пра-
грамы на аснове АС iOS рэалізаваны на мове Swift з выкарыстаннем фрэймвор-
ка UIKit. Тэхнічныя інструменты ўключаюць бібліятэку Massage Kit, а таксама 
інтэграцыю метадаў з натыўнай бібліятэкі AVFoundation для бездакорнай пра-
цы з аўдыяфайламі. Для канструкцыі інтэрфейсу абраны клас UICollection-
View. Мова напісання Android-версіі – Kotlin. Таксама былі выкарыстаны та-
кія тэхналогіі, як Android Architecture, MVVM Architecture (using ViewModels), 
WorkManager, Kotlin coroutines, Java Threads, OkHttp, SQLite database (Room 
technology), Canvas. 

Вынікі і іх абмеркаванне. На бягучы момант галасавыя асістэнты даступ-
ныя ў фарматах Telegram-ботаў, Web-версіі, мабільных прыкладанняў для 
АС іOS i Android. Web-версія мае новы сучасны дызайн, запамінальны лага-
тып і інтэрфейс на англійскай, рускай і кітайскай мовах. Усе чат-боты маюць 
імя, што ачалавечвае іх, і ў карыстальніка з’яўляецца ўражанне рэальнай раз-
мовы. Адзін з ботаў мае 15 «тыпажоў», напрыклад «настаўнік», «пісьменнік», 
«архітэктар», гэта дапамагае атрымліваць прафесійныя адказы ў абранай га-
ліне. З дапамогай галасавых асістэнтаў карыстальнікі могуць знаходзіць ін-
фармацыю ў інтэрнэце і атрымліваць больш актуальныя даныя. Галасавыя 
AI-асістэнты адказваюць карыстальнікам пераважна на беларускай мове, калі 
мова запыту распазнаецца як беларуская. Дададзена магчымасць распазнаван-
ня галасавых запытаў на англійскай мове. Калі пытанні задаюцца ў тэкставым 
рэжыме па-беларуску, то адказ будзе на беларускай мове. Калі пытанні зада-
юцца ў тэкставым рэжыме на іншай мове, то адказ будзе на англійскай мове.

Высновы. З ростам папулярнасці галасавых тэхналогій расце цікавасць да 
лакалізацыі і інтэрнацыяналізацыі сістэм. Гэта дазваляе адаптаваць ШІ- асі-
стэнты для розных моў і культур, што спрыяе больш шырокаму распаўсю-
джванню тэхналогій. Стварэнне галасавых ШІ-памочнікаў на беларускай 
мове сутыкаецца з мноствам праблем, уключаючы лінгвістычныя, тэхнічныя 
і культурныя аспекты. Аднак, практычная рэалізацыя распрацаваных стратэ-
гій і алгарытмаў на платформе «Галасавы AI-асістэнт» [4] паскарае працэс 
стварэння і ўкаранення якасных ШІ-памочнікаў на беларускай мове. Распра-
цоўка прыстасаванняў на беларускай мове робіць іх больш даступнымі для 
мясцовых карыстальнікаў, прапаноўваючы зручны варыянт пошуку інфар-
мацыі і камунікацыі ў сучаснай глабальнай інтэрнэт-сетцы і выкарыстання 
камп’ютарных тэхналогій на іх роднай мове. 

